
AVTOMATLASHTIRILGAN TIZIMLAR YORDAMIDA TURISTIK 

XIZMATLARNI BOSHQARISH VA RAQAMLI YECHIMLARNING IQTISODIY 

SAMADORLIGI 

Jafarova Hilola Xalimovna 

Buxoro muhandislik-texnologiya instituti tayanch doktoranti, 

Buxoro davlat universiteti, Turizm va mehmonxona xo‘jaligi kafedrasi 

o‘qituvchisi 

Annotatsiya. Mazkur maqolada turizm xizmatlarida avtomatlashtirilgan tizimlardan 

foydalanishning iqtisodiy va ijtimoiy samaradorligi atroflicha yoritilgan. Mehmonxona 

menejment tizimlari, onlayn bronlash va elektron to‘lov platformalari kabi raqamli yechimlar 

xizmat sifatini oshirib, turistlar uchun qulaylik yaratish bilan birga xizmat ko‘rsatish jarayonlarini 

soddalashtiradi. IoT, Big Data, sun’iy intellekt va blokcheyn texnologiyalari yordamida turistik 

infratuzilmaning samaradorligi oshiriladi, resurslardan tejamli foydalaniladi. Xalqaro tajribalar 

tahlili raqamli transformatsiya orqali turizm sohasida iqtisodiy samaradorlikka erishish va global 

raqobatbardoshlikni kuchaytirish imkoniyatlarini ko‘rsatadi. Buxoro viloyati misolida turizm 

infratuzilmasini modernizatsiya qilish, avtomatlashtirilgan tizimlarni mahalliy sharoitga 

moslashtirish va kadrlar tayyorlash bo‘yicha takliflar keltirilgan. 

Kalit so‘zlar: avtomatlashtirilgan tizimlar, turizm xizmatlari, IoT, Big Data, sun’iy 

intellekt, iqtisodiy samaradorlik, raqamli transformatsiya. 

Annotation. This article explores the economic and social efficiency of utilizing 

automated systems in tourism services. Digital solutions such as hotel management systems, online 

booking, and electronic payment platforms simplify service processes while enhancing quality and 

convenience for tourists. IoT, Big Data, artificial intelligence, and blockchain technologies 

improve the efficiency of tourism infrastructure and promote resource savings. An analysis of 

international practices highlights the potential of achieving economic efficiency and strengthening 

global competitiveness through digital transformation in tourism. Using the example of the 

Bukhara region, the paper presents proposals for modernizing tourism infrastructure, localizing 

automated systems, and developing professional training programs. 

Keywords: automated systems, tourism services, IoT, Big Data, artificial intelligence, 

economic efficiency, digital transformation. 

Аннотация. В данной статье всесторонне освещена экономическая и социальная 

эффективность использования автоматизированных систем в туристических услугах. Такие 

цифровые решения, как системы управления гостиницами, онлайн-бронирование и 

электронные платежные платформы, повышают качество обслуживания, упрощают 

процессы предоставления услуг и создают удобства для туристов. С помощью технологий 

Интернета вещей (IoT), больших данных (Big Data), искусственного интеллекта и 

блокчейна повышается эффективность туристической инфраструктуры и осуществляется 

экономное использование ресурсов. Анализ международного опыта демонстрирует 

возможности достижения экономической эффективности и усиления глобальной 

конкурентоспособности в туристической сфере благодаря цифровой трансформации. На 

примере Бухарской области представлены предложения по модернизации туристической 

инфраструктуры, адаптации автоматизированных систем к местным условиям и подготовке 

кадров. 

Ключевые слова: автоматизированные системы, туристические услуги, IoT, Big 

Data, искусственный интеллект, экономическая эффективность, цифровая трансформация. 
 

Jahon sayyohlik tashkiloti hisobotiga ko‘ra, turizm global yalpi ichki 

mahsulotning sezilarli ulushini ta’minlab, butun dunyoda millionlab ish o‘rinlarini 

yaratuvchi sektor hisoblanadi. Shu bilan birga, zamonaviy texnologik taraqqiyot 

sharoitida turizm xizmati ko‘rsatish jarayonini tez, sifatli va interaktiv shaklda 

amalga oshirishga bo‘lgan talab ortib bormoqda. Turizm sohasida 

avtomatlashtirilgan tizimlardan foydalanish, xususan, mehmonxona menejmenti, 

bronlash, to‘lov va mijoz bilan ishlash tizimlarining raqamli formatga o‘tkazilishi 

ushbu sohada xizmat ko‘rsatish sifatini oshirish, sarf-xarajatlarni kamaytirish, 

daromadlarni ko‘paytirish hamda mijozlar qoniqish darajasini yuksaltirish imkonini 

beradi[1]. 

Raqamli texnologiyalar (IoT, Big Data, AI, blokcheyn va b.q.) turizm 

sektorida jarayonlarni optimallashtirishda muhim o‘rin tutadi. Onlayn bronlash 

tizimlari, elektron to‘lov platformalari, avtomatlashtirilgan marketing va 

ma’lumotlarni tahlil qilish vositalari orqali tadbirkorlarga o‘z mijozlarini chuqurroq 

o‘rganish, ular bilan muntazam interaktiv aloqada bo‘lish, xizmatlar sifatini doimiy 

baholash va tahlil qilish imkoniyatlari kengayadi[2]. 

Avtomatlashtirish – bu inson omilini kamaytirish yoki soddalashtirish evaziga 

samaradorlikni oshiradigan texnik va dasturiy vositalar kompleksidir. Turizm 

sohasida avtomatlashtirish xizmat ko‘rsatish jarayonlarini tezlashtirish, oddiy, 

ammo mehnat talab qiluvchi vazifalarni dasturiy ta’minotga o‘tkazish va natijada 

inson resurslaridan yanada samarali foydalanish imkonini beradi. 

Turistik xizmatlarda avtomatlashtirilgan tizimlar mijozlarga yuqori darajada 

qulaylik yaratish va xizmat ko‘rsatuvchi tashkilotlarning samaradorligini oshirish 

uchun muhim ahamiyatga ega. Mehmonxona menejment tizimlari (HMS) xonalarni 

bronlash, mijozlar ma’lumotlarini boshqarish va moliyaviy hisobotlarni yuritishni 

avtomatlashtirsa, onlayn bronlash tizimlari orqali aviabiletlar, ekskursiyalar va 

boshqa xizmatlarni real vaqt rejimida rejalashtirish va sotish imkoniyati yaratiladi. 

Elektron to‘lov tizimlari xavfsiz va tezkor to‘lovlarni amalga oshirishga 

ko‘maklashib, xizmat ko‘rsatuvchilar va mijozlar uchun qulaylik yaratadi. 

Shuningdek, chat-botlar va mijoz bilan ishlash tizimlari turistlarga 24/7 rejimida 

tezkor axborot taqdim etib, ularning savollariga javob berish va individual takliflar 

taqdim etish orqali xizmat sifatini oshiradi. Ushbu tizimlar turizm sohasida 

zamonaviy yechimlarni ta’minlab, mijoz tajribasini yaxshilashga xizmat qiladi[4]. 

Turizm sektorida avtomatlashtirishning iqtisodiy va ijtimoiy ta’siri katta 

bo‘lib, bu jarayon xizmat ko‘rsatish sifatini oshirish va xarajatlarni 

optimallashtirishga xizmat qiladi. Avtomatlashtirilgan tizimlar inson omilini 

kamaytirib, mehnat xarajatlarini qisqartiradi va xatoliklar yoki keraksiz resurs sarfi 

kabi muammolarni bartaraf etadi. Xizmatlar tezkor va uzluksiz amalga oshirilishi 

mijozlarga ko‘rsatilayotgan xizmat sifatini sezilarli darajada yaxshilaydi. Bundan 

tashqari, onlayn bronlash, elektron to‘lovlar, interaktiv ko‘rsatmalar va mobil 

ilovalar sayyohlar uchun qulayliklarni oshiradi, ularning tajribasini boyitadi va 

sodiqligini ta’minlaydi. Bu omillar turizm sektorining iqtisodiy barqarorligi va 

ijtimoiy rivojlanishiga salmoqli hissa qo‘shadi. 

Raqamli texnologiyalar turizm sohasida xizmat sifatini oshirish va operatsion 

jarayonlarni optimallashtirishda muhim rol o‘ynaydi. IoT texnologiyalari orqali 

mehmonxonalar, restoranlar va boshqa infratuzilmalarda aqlli qurilmalar qo‘llanilib, 

masofadan boshqariladigan xizmatlar yaratiladi, bu esa energiya samaradorligini 

oshirib, vaqtni tejash va xavfsizlikni kuchaytirishga yordam beradi. Big Data 

texnologiyalari turizm sektorida yig‘ilgan katta hajmdagi ma’lumotlarni tahlil qilish 

orqali individual takliflarni shakllantiradi va xizmatlarni personalizatsiyalash 

imkonini beradi. Blokcheyn texnologiyalari esa to‘lovlar va tranzaksiyalarni shaffof 

va xavfsiz amalga oshirishni ta’minlaydi, shuningdek, elektron hujjat almashuvini 

soddalashtiradi. Sun’iy intellekt va chat-botlar turistlarning ehtiyojlarini aniqlash, 

dinamik narx belgilash va mijozlarga 24/7 yordam ko‘rsatishda foydalanilib, xizmat 

ko‘rsatish hajmini sezilarli darajada kengaytiradi. Ushbu yechimlar turizm sohasini 

innovatsion rivojlantirishda hal qiluvchi ahamiyat kasb etadi[5]. 

Turizm sektori, xizmat ko‘rsatish sohasining eng dinamik rivojlanayotgan 

yo‘nalishlaridan biri sifatida, raqamli texnologiyalar va avtomatlashtirish 

tizimlaridan foydalanish orqali samaradorlikni oshirish imkoniyatiga ega. Bugungi 

kunda xalqaro tajribalar shuni ko‘rsatmoqdaki, avtomatlashtirilgan tizimlar nafaqat 

iqtisodiy xarajatlarni kamaytirish, balki xizmat sifatini oshirish, turistlar uchun 

qulaylik yaratish va ekologik barqarorlikni ta’minlashda ham muhim rol o‘ynaydi. 

Quyidagi 1-jadvalda turizmda avtomatlashtirishning iqtisodiy samaradorligi, uning 

asosiy yo‘nalishlari va real hayotdagi misollar tahlil qilingan. 

1-jadval. 
Avtomatlashtirilgan tizimlarning iqtisodiy samaradorligi 

Yo‘nalishlar Tavsiflar Amaliy misollar 

Xarajatlarni 

optimallashtirish 

Avtomatlashtirish birinchi navbatda mehnat 

xarajatlarini kamaytiradi. Mehmonxona yoki 
turistik agentliklarda qo‘lda bajariladigan 
ko‘plab vazifalar (ro‘yxatga olish, 

buyurtmalarni kiritish, hisobot tuzish) 
avtomatlashtirish evaziga kam vaqt, kam 

inson resursi va arzonroq mablag‘ talab 
qiladi. 

Booking.com yoki Airbnb 

mijozlar reytingiga 
asoslangan avtomatlash-
tirilgan tavsiyalar orqali 

xarajatlarni kamaytirishga 
erishmoqda. 

Daromadlarni 
oshirish 

Yaxshi optimallashtirilgan xizmat ko‘rsatish 

modeli turistlarni qanoatlantiradi, takroriy 
mijozlar va ijobiy tavsiyalar sonini oshiradi. 

Shuningdek, individual xizmatlar, paketli 
turlar va qo‘shimcha servislar orqali 
daromad oqimlarini diversifikatsiya qilish 

imkoniyati paydo bo‘ladi. 

Booking.com va 

TripAdvisor kabi 
platformalar avtomatlash-

tirilgan tizimlari orqali 
foydalanuvchi bazasini 
kengaytirib, reklama va 

qo‘shimcha xizmatlardan 
daromad oladi. 

Turistik 
infratuzilmaning 

samaradorligini 
oshirish 

Avtomatlashtirilgan boshqaruv tizimlari 

orqali resurslarni (elektr energiyasi, suv, 
oziq-ovqat zaxiralari, tozalash xizmatlari) 
maqbullashtirish mumkin. Bu ekologik 

barqarorlik nuqtayi nazaridan ham, iqtisodiy 
manfaatdorlik jihatidan ham muhim 

sanaladi. 

Xalqaro tajribalarda 

energiya va suv resurslarini 
avtomatlashtirilgan tizimlar 
orqali boshqarish ekologik 

barqarorlikni ta’minlaydi. 

 

Yuqoridagi 1-jadvalda keltirilgan ma’lumotlar avtomatlashtirilgan 

tizimlarning turizm sektorida yuqori iqtisodiy va ijtimoiy samaradorlikka ega 

ekanligini ko‘rsatdi. Xalqaro tajribadan olingan misollar, xususan Airbnb va 

Booking.com kabi platformalarning muvaffaqiyati, avtomatlashtirishni mahalliy 

sharoitda joriy qilish imkoniyatlarini yanada oydinlashtiradi. Mahalliy turizm 

infratuzilmasida avtomatlashtirish darajasini oshirish orqali xarajatlarni 

optimallashtirish, daromadni diversifikatsiya qilish va turistlar tajribasini yaxshilash 

mumkin. Bu esa milliy iqtisodiyotning raqobatbardoshligini oshirish va ekologik 

barqarorlikni ta’minlashga hissa qo‘shadi. O‘zbekiston sharoitida 

avtomatlashtirilgan tizimlarni rivojlantirish, turizmni yangi bosqichga olib chiqish 

uchun strategik ahamiyatga ega bo‘lishi kutilmoqda. 

Buxoro – O‘zbekistonning eng qadimiy shaharlaridan biri bo‘lib, har yili 

minglab xorijiy hamda mahalliy turistlarni o‘ziga jalb etadi. Viloyatdagi ko‘plab 

mehmonxonalar, xostellar, oilaviy mehmon uylari hamda ekskursiya xizmati 

ko‘rsatuvchi agentliklar turizmning asosini tashkil etadi. Ayni paytda ba’zi yirik 

mehmonxonalarda mehmonxona menejment tizimlari joriy etilgani kuzatilmoqda, 

biroq bu jarayon hali to‘liq raqamli transformatsiya shakliga o‘tmagan. 

Buxoroning boy madaniy merosi, an’anaviy hunarmandchiligi va ziyorat 

turizmi yo‘nalishlari xorijiy investorlar hamda texnologik korporatsiyalarni jalb 

qilishda muhim rol o‘ynaydi. Turizmni raqamli transformatsiya qilish orqali 

xizmatlar sifati yanada yaxshilanadi va viloyat brendi mustahkamlanadi. Raqamli 

infratuzilmaning ba’zi joylarda talab darajasida bo‘lmasligi, yuqori tezlikdagi 

internet bilan bog‘liq muammolar, mutaxassis kadrlar yetishmasligi, texnologik 

yangiliklarni joriy etishdagi moliyaviy cheklovlar bu jarayonni sekinlashtiradi. 

AQSh, Yevropa va Osiyo davlatlari turizm sohasida avtomatlashtirilgan 

tizimlarni keng joriy etish bo‘yicha yetakchilik qilmoqda. Masalan, Singapurda 

ko‘plab mehmonxonalar IoT yechimlari bilan ta’minlangan bo‘lib, xonadagi 

harorat, yorug‘lik, eshiklar qulfi hamda eng kichik detalgacha aqlli boshqaruvga 

ulangan. Yevropadagi eng yirik aviakompaniyalar chat-botlar va onlayn xizmatlar 

orqali mijozlarga bir paytning o‘zida aviachiptadan tortib mehmonxona bronlash, 

taksi buyurtma qilishgacha bo‘lgan xizmatlarni birlashtirgan ekotizimni yaratgan. 

Buxoro viloyatining turistik xizmatlarini zamonaviy darajaga olib chiqishda 

xorijiy amaliyotni to‘g‘ridan-to‘g‘ri ko‘chirish emas, balki uni mahalliy sharoitga 

moslashtirish muhimdir. Buning uchun davlat-xususiy hamkorlik, xususan, 

innovatsion startaplarni qo‘llab-quvvatlash, xalqaro grantlar va investitsiyalarni jalb 

qilish, raqamli infratuzilmani rivojlantirish kabi chora-tadbirlar zarur. 

Turizm sohasida avtomatlashtirilgan tizimlarni joriy etish uchun birinchi 

navbatda infratuzilmani modernizatsiya qilish zarur. Turistik obyektlar, 

mehmonxonalar va transport vositalarini raqamli boshqaruv platformalariga ulash 

orqali xizmat sifatini oshirish, turistlar oqimini samarali boshqarish va xarajatlarni 

optimallashtirishga erishiladi. Shuningdek, malakali kadrlarni tayyorlash maqsadida 

maxsus ta’lim yo‘nalishlarini tashkil etish, mahalliy va xalqaro ko‘nikmalarni 

rivojlantirish dasturlarini joriy etish zarur. 

Xususiy sektor va davlat hamkorligini kuchaytirish avtomatlashtirish 

jarayonini jadallashtiradi. Investitsion loyihalar va startaplarni qo‘llab-quvvatlash 

orqali innovatsion texnologiyalarni ishlab chiqish va joriy qilish imkoniyati oshadi. 

Turistik obyektlarda onlayn chiptalar, virtual gidlar va interaktiv xaritalar kabi 

raqamli boshqaruv tizimlarini keng qo‘llash xizmatlarni yanada qulay va samarali 

qiladi. Shu bilan birga, VR/AR texnologiyalari orqali tarixiy obidalarni virtual 

tomosha qilish imkoniyatlari turistlar uchun qo‘shimcha qiziqish uyg‘otadi va 

hududiy rivojlanishga ijobiy ta’sir ko‘rsatadi. 

Tahlillar shuni ko‘rsatadiki, xizmat ko‘rsatish jarayonlarini raqamli 

platformalarga o‘tkazish, IoT, Big Data, AI, blokcheyn kabi zamonaviy 

texnologiyalarni joriy etish iqtisodiy samaradorlikni sezilarli darajada oshirib, 

xizmatlarning sifatini yaxshilashga olib keladi. Buxoro viloyati misolida turizm 

infratuzilmasi to‘la raqamli transformatsiyaga muhtoj bo‘lib, bu jarayonni 

jadallashtirish mahalliy iqtisodiyot rivojiga, aholi bandligini oshirishga, xorijiy 

valyuta tushumlarini ko‘paytirishga ijobiy ta’sir ko‘rsatadi. 

Ilg‘or xorijiy tajribalarni o‘rganish va moslashtirish, avtomatlashtirish 

bo‘yicha chora-tadbirlar ishlab chiqish, kadrlar malakasini yuksaltirish, davlat-

xususiy hamkorlikni kuchaytirish – bularning barchasi mintaqada raqamli 

transformatsiya sharoitida turizm sektorining barqaror rivojlanishini ta’minlash 

uchun zarurdir. Shunday qilib, avtomatlashtirilgan tizimlar va raqamli yechimlar 

kelajak turizmining ajralmas qismiga aylanib, nafaqat iqtisodiy samadorlik, balki 

ijtimoiy-ijtimoiy farovonlik, meros obyektlarini asrab-avaylash va turistlar 

qoniqishini ta’minlashga xizmat qiladi. 

IoT texnologiyasi yordamida elektr xavfsizligi va samaradorligini oshirish  

tushunchalarini prinsipal yondashuv asosida ko‘rib chiqadigan bo‘lsak,  Aqlli 

tarmoqlarning ahamiyati yuqori darajada. Aqlli tarmoq (Smart grid) - bu elektr 

energiyasini yetkazib berish va iste’mol qilishni yaxshilash uchun axborot-

